
Raunávöxtun sjóðsins 
tæplega 1% frá áramótum
Samkvæmt bráðabirgðauppgjöri var nafnávöxtun sjóðsins á 
fyrstu 9 mánuðum ársins 3,4%, reiknað á ársgrundvelli, en 
það jafngildir tæplega 1% raunávöxtun. 

Innlend skuldabréf, sem eru um 64% eigna sjóðsins, hafa 
skilað sjóðnum 5,7% raunávöxtun á sl. 12 mánuðum. Innlend 
hlutabréf hafa skilað 38% raunávöxtun og erlend hlutabréf 
hafa skilað neikvæðri raunávöxtun upp á 7,5% í íslenskum 
krónum á sama tíma. 

Í lok september voru heildareignir sjóðsins 102,7 milljarðar 
króna og höfðu aukist um 3,2% frá áramótum.    

Samstarf við VIRK starfsendurhæfingarsjóð
- boð til örorkulífeyrisþega Sameinaða lífeyrissjóðsins

Starfsendurhæfingarsjóður – öðru nafni VIRK – var stofnaður 
árið 2008 með ákvæðum í kjarasamningum milli ASÍ og 
SA. Meginverkefni VIRK er að veita ráðgjöf og þjónustu til 
einstaklinga sem búa við skerta starfshæfni vegna veikinda 
eða slysa. 

Starfsemi VIRK er mjög metnaðarfull og hefur verið lögð 
mikil og góð vinna í undirbúninginn að starfinu og með 

ráðningu sérhæfðra ráðgjafa til stéttarfélaganna á árinu 
2009 var starfinu í raun ýtt úr vör.  Ráðgjafar sem tengjast 
stéttarfélögum Sameinaða lífeyrissjóðsins eru tveir á 
höfuðborgarsvæðinu en jafnframt eru ráðgjafar VIRK vítt 
og breitt um landið. Á heimasíðu Starfsendurhæfingarsjóðs,   
virk.is, eru ítarlegar upplýsingar um starfsemina og einnig 
stuttar reynslusögur nokkurra einstaklinga sem notið hafa 
þjónustu  VIRK. 

frh. á blaðsíðu 2

Innlend skuldabréf 64%

Erlend hlutabréf 25%

Bankainnistæður 3%

Innlend hlutabréf 4%

Erlend skuldabréf 4%

Eignaskipting 30.09.2010

Sjóðfélagafundur þessa hausts verður haldinn miðviku-
daginn 24. nóvember nk. kl. 17.30 á Hilton Reykjavík 
Nordica, Suðurlandsbraut 2, Reykjavík.  Aðalefni 
fundarins verður kynning á Framtakssjóði Íslands og 
mun Finnbogi Jónsson forstjóri sjóðsins kynna hlutverk 
hans og fara yfir helstu fjárfestingar til þessa.  

Fundargestum mun jafnframt gefast tækifæri til þess að 
beina fyrirspurnum til forstjóra sem og forráðamanna 
Sameinaða lífeyrissjóðsins um efnið, en eins og áður 
hefur verið kynnt var Sameinaði lífeyrissjóðurinn 
meðal þeirra 16 lífeyrissjóða sem stóðu að stofnun 
Framtakssjóðsins.  

Sjóðfélagafundur um 
Framtakssjóð Íslands slhf. 

Ársfundur  Sameinaða lífeyrissjóðsins, sem haldinn var á Hilton Reykjavík 
Nordica, þann 27. maí sl. var vel sóttur.  Auk venjulegra ársfundarstarfa 
var lögð fram tillaga að breytingum á samþykktum sjóðsins um lækkun 
lífeyrisréttinda, áunnum fyrir lok árs 2009. Lögð var til 3,5% lækkun frá 
júlí 2010 og önnur 3,5% lækkun frá og með desember 2010. Tillagan, sem 
samþykkt var á fundinum, hafði verið kynnt í fréttabréfi sjóðsins í maí sl.  
og voru breyttar samþykktir sjóðsins staðfestar af fjármálaráðuneytinu 
í lok júní.  

Á fundinum hélt Salvör Nordal, forstöðumaður Siðfræðistofnunar 
Háskóla Íslands, erindi sem hún nefndi ,,Bankahrunið og lærdómur 
lífeyrissjóða“. Salvör vitnaði m.a. til þeirrar umfjöllunar sem er um 
lífeyrissjóðina í siðferðiskafla skýrslu rannsóknarnefndar Alþingis 
og lagði áherslu á að þeir ágallar sem í skýrslunni birtast verði teknir 
alvarlega.  Taldi hún mikilvægt að lífeyrissjóðirnir og verkalýðshreyfingin 
veiti ákveðna forystu um jákvæða uppbyggingu. 

Ársfundur 2010

Að loknum ársfundi er aðalstjórn sjóðsins þannig skipuð:  

Fulltrúar stéttarfélaga: 
Georg Páll Skúlason, Gylfi Ingvarsson og Þorbjörn Guðmundsson 

Fulltrúar atvinnurekenda: 
 Auður Hallgrímsdóttir, Haraldur Þór Ólason og Sveinbjörn Hjálmarsson

Þorbjörn Guðmundsson er formaður stjórnar og Auður Hallgrímsdóttir 
varaformaður

Fundargerð  og aðrar upplýsingar frá ársfundinum eru aðgengilegar  
á heimasíðu sjóðsins, lifeyrir.is

frh. af forsíðu

Okkur hjá Sameinaða lífeyrissjóðnum er það sérstakt 
ánægjuefni að VIRK starfsendurhæfingarsjóður hefur  
nú leitað til sjóðsins vegna skipulagningar og þróunar 
starfsendurhæfingar með lífeyrissjóðum. Til þess að marka 
upphafið að þessu samstarfi hefur VIRK ákveðið að bjóða 
örorkulífeyrisþegum Sameinaða lífeyrissjóðsins á mjög 
áhugaverð námskeið í upphafi næsta árs. Þátttaka verður 
að sjálfsögðu frjáls hverjum þeim sem fær boðið og er án 
endurgjalds. Innan skamms munu örorkulífeyrisþegar sjóðsins 
fá bréf með lýsingu á þeim námskeiðum sem verða í boði  auk 
upplýsinga um hvernig staðið verður að skráningu.  

Alda Ásgeirsdóttir, ráðgjafi í Borgartúni 30 Sigrún Sigurðardóttir, ráðgjafi á Stórhöfða 35 

Fyrr á árinu vann Capacent Gallup síma- og netkönnun fyrir 
Sameinaða lífeyrissjóðinn í þeim tilgangi að mæla ánægju 
sjóðfélaga og viðhorf þeirra til ýmissa þátta í rekstri sjóðsins.  
Síðast var slík könnun gerð fyrir sjóðinn árið 2004. Að þessu 
sinni var úrtakið 2000 manns, þar af helmingur lífeyrisþegar. 

Samanburður á niðurstöðum þjónustukönnunar þessa árs og 
fyrir fjórum árum sýnir að í heildina er ánægja sjóðfélaga með 
þjónustuna mjög svipuð í könnununum. Hins vegar er vaxandi  
eftirspurn eftir upplýsingum sem kemur m.a. fram í aukinni 
notkun heimasíðu sjóðsins (lifeyrir.is) en fyrst og fremst er 
kallað eftir betri upplýsingagjöf varðandi fjárfestingarstefnu 
og ávöxtun sjóðsins.

Þjónustukönnun 2010
Meðal annarra niðurstaðna er athyglisvert að sjá hve stór 
hluti sjóðfélaga skoðar eða les fréttabréfið en þrír af hverjum 
fjórum segjast lesa eða fletta fréttabréfinu sem gefið er út 
tvisvar á ári. Þá virðast þeir sjóðfélagar sem hafa verið í 
samskiptum við sjóðinn jákvæðari gagnvart þjónustunni en 
hinir sem ekki segjast hafa verið í sambandi við hann sl. 2 
ár. Könnunin gefur ákveðnar vísbendingar um það sem betur 
má fara í þjónustu og starfsemi sjóðsins og verður unnið  
markvisst að því að bæta úr því á komandi mánuðum og 
misserum.   

Þjónustukönnunina má skoða í heild sinni á heimasíðu 
sjóðsins, lifeyrir.is.    

Helstu niðurstöður

Nafnávöxtun Raunávöxtun Raunávöxtun

Aldurslei› 1 5,5% 3,3% 2,2%

Aldurslei› 2 7,8% 5,5% 2,8%

Aldurslei› 3 9,9% 7,5% 2,3%

Aldurslei› 4 10,7% 8,4% 2,4%

Innlánslei› 8,7% 6,4%

1. janúar - 1. nóvember 2010          Sl. 5 ár 2005-2010

*Hlutabréf
Skuldabréf

Góð ávöxtun hefur verið á séreignarsparnaði sjóðsins það sem af er ári, 
einkum í þeim ávöxtunarleiðum þar sem vægi innlendra skuldabréfa er 
hátt.  Hins vegar hafa erlend hlutabréf skilað neikvæðri ávöxtun á árinu, 
fyrst og fremst vegna styrkingar krónunnar og veikingu dollars. Kemur 
það niður á ávöxtun Aldursleiða 1 og 2 á þessu tímabili.  

Fjárfestingarstefna séreignarsparnaðar

   Aldursleiðir 

Frávik í hverjum eignaflokki geta verið +/- 10% til að mæta breytilegum 
markaðsaðstæðum. 

Innlánsleið
Séreignarsparnaður Innlánsleiðar er ávaxtaður á verðtryggðum og 
óverðtryggðum innlánsreikningum banka og sparisjóða. 

Færðu 2% mótframlag launagreiðanda?
Enn skal minnt á ágæti séreignarsparnaðar. Vegna mótframlags 
launagreiðanda og hagstæðrar skattlagningar stenst enginn annar 
sparnaður samanburð við séreignarsparnað.  Sameinaði lífeyrissjóðurinn 
hefur kappkostað að hafa kostnað í lágmarki og bjóða upp á fjölbreytni í 
ávöxtunarleiðum.  Hafið samband ef spurningar vakna, starfsfólk sjóðsins 
er ávallt reiðubúið að svara fyrirspurnum eða aðstoða á annan hátt.      

Ávöxtun séreignarsparnaðar, á ársgrundvelli

*) Stofnuð í okt. 2008

Starfsfólk sjóðsins vill gera sitt besta til að upplýsingar um 
starfsemi sjóðsins séu sem aðgengilegastar á heimasíðu sjóðsins, 
að sjóðfélagar geti fundið þar upplýsingar um eigin stöðu og 
launagreiðendur geti jafnframt nýtt síðuna til samskipta við 
sjóðinn. Í því skyni hefur mikil þróun átt sér stað síðustu misseri á 
sjóðfélagavef og launagreiðendavef  heimasíðunnar.  

Eru sjóðfélagar sérstaklega hvattir til að fara inn á sjóðfélagavefinn 
(efst á forsíðu) og skoða eigin stöðu í Sameinaða lífeyrissjóðnum.  
Hafi sjóðfélagi ekki áður breytt lykilorðinu kemur veflykill að 
síðunni fram á sjóðfélagayfirliti sem fylgir fréttabréfinu til virkra 
og greiðandi sjóðfélaga. Þá geta þeir sem hafa gleymt lykilorði sínu 
fengið nýtt sent í heimabanka sinn með því að smella á ,,innskráning“ 
og ,,gleymdur veflykill.“  

Úrvinnsla úr niðurstöðum þjónustukönnunarinnar,  sem sagt er frá í 
opnu fréttabréfsins,  mun hjálpa til við að bæta efni heimasíðunnar, 
sem m.a. mun birtast með auknum upplýsingum um fjárfestingar 
sjóðsins. En starfsfólk sjóðsins er þakklátt fyrir alla þá aðstoð sem 
gerir því kleift að bæta þjónustu við sjóðfélaga, launagreiðendur og 
aðra notendur heimasíðunnar. Því eru lesendur sem hafa  ábendingu 
um eitthvað sem betur mætti fara á heimasíðunni eða tillögu að 
viðbótarefni  hvattir til að senda okkur línu í tölvupósti á: mottaka@
lifeyrir.is.  

Heimasíða sjóðsins í 
stöðugri þróun
- hefur þú góða ábendingu?

Séreignarsparnaður

lifeyrir.is

*


